Ugovor o zakupu slučajevi – Vježbe za studente
Upotreba stvari prema ugovoru

Zakupodavac (Zd) je sa zakupcem (Z) zaključio ugovor o zakupu 2 rovokopača i jednog bagera na određeno vrijeme za ugovorenu cijenu. Po proteku roka Z je vratio zakupljene stvari, ali su oba rovokopača bili pokvareni. Zd se interesira za svoja prava?

Zakupnina – kamata

Z nije uredno i na vrijeme plaćao zakupninu, te je među ugovornim stranama (Zd i Z) sporno da li Z mora platiti zateznu kamatu od dospjelosti svakog pojedinog računa zakupnine ili od dana podnošenja tužbe.

Zakupnina - promijenjene okolnosti

Zd i Z su zaključili ugovor o zakupu poslovnih prostorija na određeno vrijeme od 5 godina. Poslije proteka 3 godine ugovorena zakupnina, zbog inflatornih kretanja, postala je tako mala da nije bila dovoljna ni za održavanje prostorija. Z insistira na dosljednom provođenju ugovora i odbija pristati na povećanje zakupnine. Prava Zd?

Zakupnina i otkazni rok

Zd je Z dao otkaz ugovora o zakupu ostavljajući mu pri tom otkazni rok od mjesec dana kako je to i u ugovoru predviđeno. Razočaran otkazom Z je saopštio Zd da trenutno raskida sve kontakte sa njim, te da ovaj odmah može uzeti zakupljenu stvar (3 teleprintera) te u skladu s tim ne osjeća se obaveznim plaćati mu dalje zakupninu. (Naime, Z smatra da nije dužan plaćati zakupninu u periodu od davanja otkaza do isteka otkaznog roka). Usprkos tome Zd zahtjeva od Z zakupninu za posljednih trideset dana, koliko iznosi otkazni rok. S pravom?

